Druk vooraf die hulpmiddel “Wys of onwys?" uit en knip die kaartjies daarop uit.

Laat die groep in 'n kring sit. Plaas die kaartjies onderstebo in die middel van die groep. Gee 'n paar
jongmense 'n beurt om 'n kaartjie te trek en dit hardop te lees. Die res van die jongmense moet dan hulle
duime op wys as hulle dink dit is 'n wyse ding om te doen, of hulle duime af wys as hulle dink dit is onwys.

Vandag gaan ons by Spreuke, een van die wysheidsboeke in die Bybel, stilstaan. Die boek wil vir ons leer hoe

dit lyk om met wysheid te leef. Dit is die kuns van die lewe.

Lees Spreuke 1:1-7 saam.

Gesels saam:

e Is kennis en wysheid dieselfde ding?

e Lees weer vers 7. Wat sé Spreuke is wysheid?

e Wat maak die Bybelse wysheid anders as die wysheid wat ons op ander plekke, byvoorbeeld sosiale
media, hoor?

Die jongmense gaan elkeen hulle eie “meme” skep. Laat hulle deur die boek Spreuke blaai en een van die
spreuke kies wat hulle opval. Skryf dit op 'n indekskaartjie en teken 'n prentjie wat daarby pas.

Alternatief: Gebruik kunsmatige intelligensie (Al) om 'n “"meme” van die spreuk te skep.

Laat die jongmense hulle “memes” iewers in julle kerkgebou of gemeentesentrum opplak (tref vooraf die
nodige reélings hiervoor).



